
Na osnovu člana 69. stav (2) tačka d) Zakona o javnim nabavkama („Službeni glasnik BiH“, br.39/14), direktor Službe za zajedničke poslove kantonalnih organa Bosansko-podrinjskog kantona Goražde  d o n o s i:

O D L U K U
 o poništenju postupka nabavke artikala za kafe kuhinje i artikala za održavanje čistoće putem konkurentskog zahtjeva za dostavu ponuda 
Član 1.
Poništava se postupak nabavke artikala za kafe kuhinju i artikala za održavanje čistoće u objektima Vlade Bosansko-podrinjskog kantona Goražde, jer nijedna od primljenih ponuda nije prihvatljiva.
Član 2.


Odluka stupa na snagu danom donošenja i objaviće se na web-stranici Vlade Bosansko-podrinjskog kantona Goražde, uz istovremeno upućivanje svim ponuđačima koji su učestvovali u predmetnom postupku nabavke, a naknadno će se objaviti i u „Službenim novinama Bosansko-podrinjskog kantona Goražde“.

Obrazloženje

Predmetni postupak nabavke pokrenut je Odlukom Službe za zajedničke poslove kantonalnih organa o pokretanju postupka nabavke artikala za kafe kuhinje i artikala za održavanje čistoće putem konkurentskog zahtejva za dostavu ponuda, br.15-14-750-2/16 od 31.01.2017.godine.


Procijenjena vrijednost predmeta nabavke iznosila je 14.000,00 KM.


Javna nabavka provedena je putem konkurentskog zahtjeva za dostavu ponuda.

Obavještenje o nabavci, br.2856-7-1-2-3-1/17 poslano je na objavu dana 01.02.2017.godine, te je istog dana i objavljeno na Portalu javnih nabavki.

Komisija za nabavku imenovana Rješenjem, br.15-34-750-3/16 od 31.01.2017.godine (u nastavku: Komisija) je u svom Izvještaju o radu, br.15-14-750-22/16 od 24.02.2017.godine, utvrdila sljedeće:

· da su po objavi odgovarajućeg obavještenja o nabavci blagovremeno pristigle 2 /dvije/ ponude sljedećih ponuđača: „LEPENICA COMPANY“ d.o.o. GORAŽDE i „ONIPROM“ d.o.o. GORAŽDE;

· da ponuda ponuđača „LEPENICA COMPANY“ d.o.o. GORAŽDE nije prihvatljiva zbog toga što dostavljene izjave (Izjava/Aneks V TD i Izjava/Aneks VII TD) nisu bile ovjerene od strane nadležnog organa, a kako je to zahtjevano odgovarajućom TD;

· da ponuda ponuđača „ONIPROM“ d.o.o. GORAŽDE nije prihvatljiva zbog toga što isti nije dostavio 2 /dvije/ kopije ponude, kao i što stranice jedinog dostavljenog originalnog primjerka ponude nisu bile označene rednim brojevima, a kako je to izričito traženo tačkom 4.1 TD. Nadalje, navedeni ponuđač uz svoju ponudu nije dostavio običnu kopiju aktuelnog izvoda iz sudskog registra, kao niti kopiju potvrde nadležnog organa ili izjavu o posjedovanju poslovne jedinice (prodajnog objekta) na području Opštine Goražde. Takođe je i ovaj ponuđač propustio ovjeriti od strane nadležnog organa izjave koje su činile Aneks V, odnosno Aneks VII TD.

Kako u konurenciji za dodjelu ugovora nije ostala nijedna prihvatljiva ponuda, primjenjen je član 69. stav (2) tačka d) Zakona o javnim nabavkama, koji propisuje da je ugovorni organ obavezan poništiti postupak javne nabavke u slučaju da nijedna od primljenih ponuda nije prihvatljiva.
U postupku donošenja ove odluke posebno su cijenjene činjenice da je Komisija pravilno i potpuno izvršila ocjenu kvalifikovanosti ponuđača, a u skladu sa kriterijima iz Tenderske dokumentacije.

Uzimajući u obzir naprijed navedeno, odlučeno je kao u dispozitivu ove Odluke.

POUKA O PRAVNOM LIJEKU:


Protiv ove Odluke može se uložiti žalba ugovornom organu u pisanoj formi, direktno, elektronskim putem ili preporučenom poštanskom pošiljkom, najkasnije u roku od 10 /deset/ dana od dana prijema iste.
DOSTAVITI:
1. Komisiji za nabavku;

2.“Lepenica Company“ d.o.o. Goražde;

3.“Oniprom“ d.o.o. Goražde;

4. Evidenciji;

5. a/a.
SLUŽBA ZA ZAJEDNIČKE POSLOVE



           
KANTONALNIH ORGANA




  PO OVLAŠTENJU VLADE
                                        
Broj: 15-14-750-25/16




  Merko Karahmetović, viši stručni 
G o r a ž d e, 24.02.2017.godine



  saradnik za pravne poslove

